
Annotasiya: Mazkur maqolada karam o`simligining inson salomatligida tutgan o`rni, 

karamda zararkunadalik qiladigan hasharotlarning morfologiyasi, biologiyasi, zarar keltirish 

xususiyatlari va ularning tavsifi keltirilgan. 

Kalit so`zlar: Buloqchi, raps, darcha, gulteshar, kanakunjut, bryukva, qanot qalqoni, 

lichinka, tangachaqanot. 

 

Kirish. Karam -karamdoshlar oilasiga mansub o`simliklar hisoblanadi. Karamning oq va 

qizil karam, savoy karami, bryussel karami, gul karam kabi turlari bor. Asosan oq va gul 

karam ekiladi. Karam aksari ikki yillik o‟simlik. 

O`zbekiston hududlarida mazkur oilaga tegishli ekinlari shu qatorida karam inson 

hayotida muhim o`rin egallaydi. Farg‟ona viloyatida  karamdoshlar oilasi kiruvchi ekin 

zararkunandalari  keng tarqalgan. Hozirgi zamon dehqonchiligida viloyatning har bir 

xonadonida  masalan, karam yoki boshqa qishloq xo`jalik ekinlari ekiladi. Undan tashqari har 

bir fermer karam yoki boshqa bozorbop o`simlik yetishtiradi. Shunga muvofiq viloyat 

bo`yicha sabzavot va poliz ekinlari yetarli darajada tarqalgan bo`lib zararkunandalar uchun 

oziq va boshpana vazifasini bajaradi. [1, 2, 3, 4, 5, 16, 17, 18, 28, 29, 30, 31, 32, 33, 34, 35,36, 

37] 

Ўзбекистон фаунасини тадқиқ етишга доир изланиш натижалари еълон қилинган 

бўлсада, маълум бир кичик ҳудудда тарқалган шираларнинг тарқалиши, биологияси, 

экологик хусусиятлари ва зарар келтириши режали ўрганилмаган [6, 7, 8, 9, 10, 11, 12, 

13, 14, 15, 19, 20, 21, 22, 23, 24, 25, 26, 27]. 

MATERIAL VA METODIKA. Quyida Farg‟ona viloyatida tarqalgan karam 

o`simligining asosiy zararkunandalari xaqida qisqacha ma‟lumotlar beramiz. 

Krestguldosh bulog`chilari - qattiqqanotlilar turkumining bargxo`rlar oilasiga kiradi. 

Qo`ng`izi mayda 3,5 mm cha keladi, qanot qalqoni 2 xil rangda uzunasiga ketgan sariq yo`lli 

qora yoki bir xil rangda – ko`kimtir qora bo`ladi. Qo`ng`izlari bargning ma`lum bir 

yuzasidagi to`qimalarini yarachaga o`xshash qilib yeyishi yoki kemirish yo`li bilan mayda 

teshikchalar hosil qilib zarar yetkazadi. Uning quruq iqlimli davrda o`simlik nihollariga 

keltiradigan zarar ayniqsa havfli hisoblanadi, chunki bu vaqtda qo`ng`izlar juda aktiv hamda 

o`simlik esa zararlanishga juda moyil bo`ladi (1-rasm). [38, 39, 40] 

Karam bargxo`ri –qo`ng`izlar turkumiga, bargxo`rlar oilasiga kiradi. Qo`ng`izi to`q 

yashil metallga o`xshash yaltiroq, uzunligi 3 – 4,5 mm atrofida.  Lichinkasining uzunligi 5,5 

mm gacha, xira sariq, qora bo`rtmalari 4 qator bo`lib uzunasiga joylashgan. Qo`ng`izlari 

o`simlik barg tomirlarini qoldirib, etini kemirib yeydi,  lichinkalari esa to`qimalarini qirib 

o`simlikka katta zarar yetkazadi.[41] 

Raps gulxo`ri – qo`ng`izlar turkumiga kiradi. Qo`ng‟izi to`q ko`k, deyarli qora rangda, 

metallga o`xshash yaltiroq, uzunligi 1,5 – 2,7 mm. Lichinkasining uzunligi 4 mm atrofida, och 

kulrang, mayda qoramtir so‟gallari bor, boshi qoramtir va oyoqlari 3 juft. .  Ular o`simlik 

g`unchalari va gullarning ichki organlari (gul changi, urug`chisi, changchisi, gultojbarglari) 

bilan oziqlanadi. Bunda o`simlik g`unchalari sarg`ayadi va to`kilib ketadi. [42, 43, 44] 

1-rasm. Karam zararkunandalari; 

1- to‟lqinsimon burga;  2-. qora rangli burga; 3- raps gulxo`ri; 4-karam tunlami; 

Karam kapalagi – mazkur hasharot tangachaqanotlilar turkumiga, bo`zchiqlar oilasiga 

kiradi. Kapalaklarining qanotlari oq, oldingi qanotlarining ustida qora uchburchaksimon 

dog`lari bor, urg`ochi kapalaklarida esa bulardan tashqari yana ikkitadan dog`lari 

bo`ladi.Qurtlari barglarni pala-partish yeb, yo‟g`on tomirlarnigina qoldiradi. [45] 

Sholg`om kapalagi – Tangachaqanotlilar  turkumiga, bo`zchig`lar oilasiga kiradi. 

Kapalagi karam kapalagiga o`xshash, lekin bir oz maydaroq, qanotini yozgandagi kengligi 35 -

45 mm. Qurti karam va boshqa krestguldoshlar bargini yeb, asosiy tomirlari atrofida, qisman 

barg to`qimalarini qoldiradi, shuningdek, karam tunlamining qurti singari karam boshini 

kemiradi.[46,50] 

Karam kuyasi –Tangachaqanotlilar turkumiga, o`roqqanotli kuyalar oilasiga kiradi. 

Kapalagining qanotini yozganida kengligi 14 – 17 mm. Oldingi qanotlari ensiz qo`ng`iz jigar 

rang, qanotining orqa chetida to`lqinsimon chizig`i bor. Karam kuyasining qurtlari barg 

plastinkasiga yo`l soladi, keyin bargning old tomoni etiga tegmay “darcha” ochib kemiradi. 

Ko`pchilik hollarda u ichki barglarni va karamning uchidagi kurtagini (o„sish konusini) 

zararlaydi (2-rasm). 

2-rasm. Karam zararkunandalari; 

A-karam kuyasi; B- sholg`om kapalagi;  C- karam pashshasi; 

Karam tunlami – mazkur kapalak tangachaqanotlilar turkumiga, tunlamlar oilasiga 

kiradi. Kapalakning oldingi qanotlari to`q qo`ng`ir rangda, tashqi tomonidan oq 

buyraksimon dog`lar bilan qoplangan yoki o`zi qisman oq bo`ladi. Qurti barglarni aylana 

shaklda kemirib, teshadi. Karamda kapalak qurti so`ngi yoshida karam boshiga kirib oladi. 

Qurtlari lavlagi barglaridan tashqari yer yuziga chiqib qolgan ildizlarni, kanakunjutda 

mevalarni, ko`knorida urug`donini zararlaydi, makkajo`xorida esa barglarini, so`talarida 

urug`chi iplari va so`tasining uchki qismida joylashgan donini kemiradi. [47, 48] 

Karam pashshasi – ushbu zararkunanda qo`shqanotlilar turkumi, gultesharlar oilasiga 

kiradi. Karam chivinining 2 ta turi ko`klamgi karam chivini  va yozgi karam chivini karam, 

rediska, bryukva va boshqa krestguldoshlarga oid ekinlarga zarar keltiradi. 

Zararkunandalarning asosan, lichinkasi zarar keltirib, krestguldoshlar ildizini teshib kiradi yoki 

qattiq ildizning tashqi tomonida saqlanib turadi va ildiz po‟stlog‟ini yeb bitiradi. [49,51] 

Xulosa. Karam o`simligiga karam kapalagi bilan bir qatorda, karam shirasi mavsumda 

katta zarar yetkazadi. Zararlanish darajasi bahor va kuzda oshadi. Ayrim xo`jaliklarda 100% 

gacha karam o`simligi zararlanadi.  Karam shirasining tabiiy kushandalaridan yetti nuqtali 

xonqizi va oltinko`z hasharoti e`tiborga sazovor. Bularni tabiiy sharoitda kuzga qarab 

samarasi oshadi. 

